
ANNOTATSIYA  
Ushbu maqolada Yangi Oʻzbekistonda ilm-fan va taʼlim sohasida amalga oshirilayotgan 

islohotlar kontekstida jadidchilik taʼlim merosini raqamlashtirish masalalari tahlil etilgan. Jadidchilik 
harakatining tarixiy xususiyatlari, uning XX asr boshlarida milliy maʼrifat va taʼlim tizimini 
modernizatsiya qilishda tutgan oʻrni oʻrganilgan. Jadidlar pedagogik gʻoyalarini saqlash, 
tizimlashtirish va ommalashtirishda raqamli texnologiyalardan foydalanish imkoniyatlariga alohida 
eʼtibor qaratilgan. Muallif jadidchilik merosini raqamli taʼlim makoniga integratsiya qilishning 
ahamiyatini taʼkidlaydilar hamda yoshlar va ilmiy jamoatchilik orasida jadidchilik taʼlimiy tajribasini 
oʻrganish va tarqatishga qaratilgan raqamli platformalar, maʼlumotlar bazalari va interaktiv resurslar 
yaratish istiqbollarini belgilab beradi. 

ISSUES OF DIGITALIZATION OF JADIDISM EDUCATION IN THE HISTORY 

ABSTRACT 
This article explores the issues of digitalizing the educational heritage of Jadidism in the 

context of ongoing reforms in science and education in New Uzbekistan. It analyzes the historical 
features of the Jadid movement, its contribution to the development of national enlightenment, and 
the modernization of the education system in the early 20th century. Special attention is given to the 
potential use of digital technologies for the preservation, systematization, and promotion of Jadid 
pedagogical ideas. The author emphasizes the importance of integrating the Jadid legacy into the 
digital educational space and outline prospects for the development of digital platforms, databases, 

and interactive resources aimed at studying and disseminating the educational experience of Jadidism 
among youth and the academic community. 

Keywords: jadidism, digitalization of education, educational heritage, New Uzbekistan, 
pedagogical ideas, digital technologies, modernization, digital platforms, interactive resources, 
history of education. 

ВОПРОСЫ ЦИФРОВИЗАЦИИ ОБРАЗОВАНИЯ ДЖАДИДИЗМА В ИСТОРИИ 
НОВОГО УЗБЕКИСТАНА 

АННОТАЦИЯ 
В данной статье рассматриваются вопросы цифровизации образовательного наследия 

джадидизма в контексте современных реформ в сфере науки и образования в Новом 
Узбекистане. Проанализированы исторические особенности джадидского движения, его вклад 
в развитие национального просвещения и модернизации системы обучения в начале XX века. 
Особое внимание уделено возможностям использования цифровых технологий для 
сохранения, систематизации и популяризации педагогических идей джадидов. Автор 
подчеркивает актуальность интеграции джадидского наследия в цифровое образовательное 
пространство, а также обозначают перспективы разработки цифровых платформ, баз данных 
и интерактивных ресурсов, направленных на изучение и распространение джадидского 
образовательного опыта среди молодежи и научного сообщества. 

Ключевые слова: джадидизм, цифровизация образования, образовательное наследие, 
Новый Узбекистан, педагогические идеи, цифровые технологии, модернизация, цифровые 
платформы, интерактивные ресурсы, история образования. 

 
Kirish. Yangi Oʻzbekiston taraqqiyoti jarayonida milliy maʼnaviyat, tarixiy xotira va maʼrifiy 

merosning qayta tiklanishi davlat siyosati darajasiga koʻtarilmoqda. Yangi Oʻzbekiston tarixida 
Jadidchilik talimotini raqamlashtirish raqamlashtirishning ijtimoiy-falsafiy jihatlarini oʻrganish 
raqamli texnologiyalar integratsiyasi ijtimoiy hayotning turli jabhalarini oʻzgartirayotgan zamonaviy 
davr sharoitida juda dolzarbdir. “Bundan tashqari, bugungi kunda sodir boʻlayotgan sivilizatsiya 
oʻzgarishlari ham odamlarning gʻoyalariga, ham hayotiy qadriyatlarga munosabatiga tasir 
koʻrsatmoqda. Insoniyat sivilizatsiyasining zamonaviy global muammolari insoniyatning qadriyat 
yoʻnalishlari bilan chambarchas bogʻliqligini bugungi kunning dolzarb masalalaridan bir hisoblanadi. 
Shu bois, bugungi kunda ham Oʻzbekiston uchun ham, barcha sivilizatsiyalar modellari uchun ham 
ijtimoiy-madaniy munosabatlarni yangilash muhim ahamiyatga ega. 

Oʻzbekistonning zamonaviy siyosatida Uchinchi Renessans siyosati maqsadli taraqqiyot yoʻli 
sifatida olinib uning tarkibiy qismi sifatida XIX asr soʻnggi va XX boshida milliy strategik, siyosiy 
va gʻoyaviy xarakat boʻlgan jadidchilikni oʻrganish, targʻib etish, asosiy mafkuraviy mexanizmlarni 
real hayotga joriy etish boʻyicha ijtimoiy siyosat amal qila boshladi. Oʻzbekiston Uchinchi 
Renessans poydevorini qurishga intilayotgan  bir paytda kishilik jamiyati taraqqiyotining yaxlit 
mohiyatini idrok etish orqali tub burilish davrlari yaratilishi mumkinligini anglab yetish muhim. 
Oʻz mohiyat eʼtiboriga koʻra noyob ijtimoiy-siyosiy fenomen boʻlgan jadidchilik gʻoyasining 
shakllanishi va taraqqiyotiga doir dunyoning bir qator mamlakatlarida koʻplab tadqiqotlar 
yaratilgan boʻlsa-da, ushbu harakat namoyandalarining Markaziy Osiyo hududida milliy 
davlatchilik va mintaqaviy oʻziga xoslikni, fuqarolik jamiyatining rivojlanishiga qoʻshgan ulkan 
hissasini konseptual va tizimli asosda atroflicha oʻrganish dolzarb masala boʻlib qolmoqda[1]. 

Bilamizki, mamlakatimiz oʻzining bugungi taraqqiyot darajasiga erishgunga qadar juda 
koʻplab ijtimoiy tarixiy jarayonlarni boshidan kechirgan. Bu jarayonlar qadimgi davrdan tortib XX 
asrning eng ogʻir va taxlikali kunlarini oʻz ichiga oladi. Ammo bu jarayonlar mamlakatimizda ilm – 
maʼrifatning tomomila yoʻq boʻlib ketishiga sabab boʻla olmadi.  

Yangi Oʻzbekiston taraqqiyoti jarayonida milliy maʼnaviyat va taʼlim-tarbiya masalalari 
davlat siyosati darajasida muhim ahamiyat kasb etmoqda. Milliy meros, xususan, jadidchilik 
harakatining gʻoyalari va taʼlim-tarbiya tizimi bugungi kunda qayta tadqiq qilinib, zamonaviy talablar 
asosida jamiyat hayotiga tatbiq etilmoqda. Jadidchilik harakati XX asr boshlarida paydo boʻlib, 
Turkistonda maʼrifatparvarlik, milliy uygʻonish va yangi zamon taʼlim tizimini shakllantirishda 
muhim qadam boʻlgan. Endi esa ushbu taʼlimotni raqamli texnologiyalar yordamida qayta 
jonlantirish va yosh avlodga yetkazish masalasi dolzarb ahamiyat kasb etmoqda. 

Jadidchilik – Turkistonda milliy uygʻonish va maʼrifat harakatining asosiy yoʻnalishi sifatida 
shakllandi. Uning asoschisi sifatida Ismoilbek Gasprinskiy koʻrsatiladi. Uning "usuli savtiya" yoki 
"usuli jadid" maktablari orqali turli fanlarni zamonaviy uslubda oʻqitish yoʻlga qoʻyildi. Jadid 
maktablarida geografiya, tarix, tabiatshunoslik, adabiyot, matematika kabi fanlar turli interaktiv 
usullar bilan oʻqitildi. 

Mustaqilligimizning dastlabki yillarida milliy oʻzlikni anglash, milliy identifikatsiya 
jarayonlarini kuchaytirishda milliy birlikni shakllantiruvchi tarixiy ong mavzusiga zarurat mavjud 
edi. Bunda oʻzbek xalqi tarixi Sharq sivilizatsiyasi tarixi bilan uzviy bogʻlanib, uning tadrijiy rivojida 
XIX asr oxiri va XX asr boshlarida shakllanib, keng tarqalgan maʼrifatparvarlik oqimi va jadidchilik  
taʼlimotiga eʼtibor qaratiladi. Jadidchilik harakati vakillari tomonidan ilgari surilgan gʻoyalar va 
amalga oshirilgan ishlar qay darajada millat omilini kuchaytirib berdi? Jadidchilikning islohotchilik 
harakatlarida millat omili orqali inson omilini tashkil etish, aniqrogʻi, taʼlim, fan va madaniyat milliy 
davlat kontekstida yangilash gʻoyasi ustuvorlik qilgan. Bu ulkan islohotchilik harakati Oʻzbekiston 
mustaqilligining birinchi qadamlarida ham oʻz natijasini bera boshladi. Xususan A.Fitratning 
“Islohoti Buxoro”, “Rahbari najot”, “Sharq siyosati”, “Turkistonda ruslar” nomli asarlarini tom 
maʼnoda, yangi jamiyat va yangi insonni yaratish maqsadiga xizmat qiluvchi, mamlakat 
modernizatsiyasini amalga oshirishga qaratilgan strategik loyiha sifatida baholash mumkin. Ammo 
obʼektiv ijtimoiy-siyosiy toʻsiqlar tufayli jadidchilar tomonidan boshlangan Turkistonda milliy 
davlatchilikni yaratishga qaratilgan ulkan islohotchilik harakati tugallanmay qoldi.  

Oʻzbekiston Respublikasi deyarli bir asr sobiq ittifoqning xom ashyo bazasi, agrar zona 
sifatida taʼminotchi hudud vazifasini oʻtadi. Ittifoq  davrida bunyod etilgan magistral yoʻllar, ishlab 
chiqarish tizimi, zaxira omborlari va boshqa koʻplab infrastruktura obʼektlari qizil imperiya 
iqtisodiyoti uchun yaratilgan qulayliklar edi.  

Mustaqillikning dastlabki yillarida Birinchi Prezident I.Karimov tomonidan bildirilgan 
fikrlarda respublika barcha asosiy iqtisodiy va ijtimoiy koʻrsatkichlar boʻyicha Ittifoqdagi oʻrtacha 
darajadan ham ancha orqada boʻlib, mamlakatda oxirgi oʻrinlardan birida turgani qayd etiladi: “Biz 
bu raqamlarni ilgari ham necha martalab aytganmiz, ammo bugun ularni yana bir bor idrok etmoq 
kerak. Oʻzbekiston har kishi boshiga yalpi ijtimoiy mahsulot ishlab chiqarish boʻyicha mamlakatda 
12-oʻrinda turibdi, aholi jon boshiga milliy daromad ishlab chiqarish boʻyicha koʻrsatkich esa 
Ittifoqdagi oʻrtacha darajadan ikki hissa past. Sanoatdagi mehnat unumdorligi jihatidan respublika 
mamlakatdan 40 foiz, qishloq xoʻjaligidagi mehnat unumdorligi jihatidan esa ikki barobar orqada 
qolmoqda. Oʻzbekiston aholisi oʻrta hisobda goʻsht mahsulotlarini, sut va sut mahsulotlarini, 
tuxumni, umuman, mamlakat aholisiga nisbatan ikki barobar kam isteʼmol qilmoqda. Oyiga oʻrta 
hisobda 75 mln. soʻmdan kamroq yalpi daromad oladigan aholining ulushi mamlakatda 12 foizdan 
sal koʻproq boʻlsa, bizning respublikamizda 45 foizga boradi. Bir millionga yaqin kishi ijtimoiy 
ishlab chiqarishda oʻzining qoʻlidan keladigan ishni topa olmayapti” [2,3]. 

Shuning uchun ham  mustaqillikning dastlabki yillarida,  1991 yildan 2000 yilgacha boʻlgan 
davrda ulkan oʻzgarishlarni amalga oshirishda asosiy eʼtibor markazlashtirilgan maʼmuriy-
buyruqbozlik tizimiga barham berish va bozor iqtisodiyotining asoslarini, avvalambor, qonunchilik 
bazasini shakllantirish uchun sharoit yaratishga qaratildi. 

Yurtimiz tarixida taraqqiyotning “Oʻzbek modeli” qabul qilinishi asosida davlat qurilishining 
iqtisodiy, ijtimoiy, huquqiy va tashkiliy asoslari yoʻlga qoʻyilishi, xususiy mulkchilikning 
shakllanishi, uzluksiz taʼlim tizimining ishlab chiqilishi hamda joriy etilishi, yer islohotlarining 
amalga oshirilishi tadrijiy ravishda amalga oshirildi. Bundan tashqari, milliy qonunchilik tizimi ishlab 
chiqildi, bank-moliya tizimi yaratildi, tashqi siyosiy va iqtisodiy aloqalar yoʻlga qoʻyildi. Tizimli 
vujudga kelgan oʻzgarishlar sifatida: 1) iqtisodiyotni mafkuradan xoli qilish; 2) qonun ustuvorligini 
taʼminlash; 3) davlatning bosh islohotchi sifatidagi boshqaruvchilik rolini tan olish, 4) mamlakatimizning 
oʻziga xos xususiyatlarini hisobga olgan holda kuchli ijtimoiy siyosat yuritish; 5) siyosiy va iqtisodiy 
islohotlarni bosqichma-bosqich amalga oshirish tamoyillaridan iborat taraqqiyotning “Oʻzbek modeli” 
muhim strategik ahamiyat kasb etishini aytish mumkin.  

Zamonaviy davr tarix falsafasi qonuniyatida Oʻzbekistonda roʻy bergan oʻzgarishlarda 
sikllilik va tadrijiylik tamoyillari yetakchilik qilganini koʻrish mumkin. Oʻzbekistondagi 
modernizatsiya jarayonlari tadqiqotida mustaqillik yillarida respublikamizda qabul qilingan maxsus 
strategik taraqqiyot dasturlarini 3 davrga ajratish mumkin[3, 118]. Birinchisi, taraqqiyotning “Oʻzbek 
modeli” qabul qilinishi bilan bogʻliq davr. Bu davr, asosan, milliy davlatchilik tuzilmalari, 
qonunchilik, milliy oʻzlikning anglanilishi, mustamlakachilik asoratlarining bartaraf qilinishi, 
yangicha iqtisodiy-moliyaviy tuzilmalarning tashkil topishi kabi qator xususiyatlar bilan tavsiflanadi.  

Ikkinchisi, “Mamlakatimizda demokratik islohotlarni yanada chuqurlashtirish va fuqarolik 
jamiyatini rivojlantirish konsepsiyasi”ning qabul qilinishi bilan bog̒ liq ikkinchi davr bosqichi. Bu 
bosqichda davlat boshqaruvi, qonunchilik, axborot sohasi, iqtisodiyotni liberallashtirish, saylov tizimi, 
nodavlat notijorat tashkilotlar faoliyatini takomillashtirish kabilar bilan bog̒ liq mamlakatimizni 
modernizatsiyalashga qaratilgan qator tashkiliy institutsional-huquqiy tub islohotlar amalga oshirildi. 
Birinchi davrda davlatchilik asoslari shakllantirilgan boʻlsa, ikkinchi davrda demokratik fuqarolik jamiyati 
tuzilmalarini takomillashtirish bilan bog̒ liq fundamental gʻoyalar ilgari surilib, amalga oshirildi.  

Uchinchisi, “Harakatlar strategiyasi” qabul qilinishi bilan bogʻliq uchinchi davr bosqichi. Bu 
bosqichda respublikamizda kechayotgan modernizatsiya jarayonlarida mamlakat hududidagi real 
muammolarni hisobga olgan holda umumjahon standartlari darajasida islohotlar davriga qadam qoʻyildi. 
Ayniqsa, bu davrda respublikamiz modernizatsiya modelida innovatsion modelning ta̓ siri oshdi. Bundan 
tashqari, jadallashgan modernizatsiyaning muhim shartlaridan biri bo̒ lgan mamlakatning yaqin va uzoq 
qoʻshnilarga ochiqligi xususiyati roʻyobga chiqa boshladi. Koʻrinib turibdiki, Oʻzbekistonning yangi davr 
siyosatida zamonaviy tarix falsafasini shakllantiruvchi siyosat postmodernizm va uni tashkil qiluvchi 
modernizatsiya tizimi sifatida namoyon boʻlmoqda. Chunki modernizatsiya – anʼanaviy jamiyatdan 
zamonaviy jamiyatga oʻtish makroprotsessi.  

Toʻrtinchi davr – 2021–2025 yillarga moʻljallangan “Fuqarolik jamiyatini rivojlantirish 
konsepsiyasi” avvalo inson qadrini yuksaltirish, ochiq va shaffof jamiyat qurish, fuqarolarning davlat 
boshqaruvidagi ishtirokini kuchaytirish kabi maqsadlarga yoʻnaltirilgan. Bu davrda nodavlat 
tashkilotlar va ommaviy axborot vositalari faoliyatiga keng imkoniyatlar yaratildi, inson huquqlari 
va adolatli sud himoyasi taʼminlanishiga eʼtibor kuchaytirildi. Davlat idoralari ochiq maʼlumotlar 
asosida jamoatchilik oldida hisobdorlikka oʻtmoqda, ijtimoiy sohada kambagʻallikni qisqartirish va 
aholini himoya qilishning yangi mexanizmlari joriy etilmoqda. Shu bilan birga, raqamli 
texnologiyalar va innovatsiyalar asosida davlat boshqaruvi takomillashtirilmoqda, xalqaro hamkorlik 
va qoʻshnilarga ochiqlik tamoyili yangi bosqichga koʻtarildi.  

Hozirgi davrda Oʻzbekistonda taʼlimni raqamlashtirish boʻyicha keng qamrovli islohotlar 
amalga oshirilmoqda. “Elektron hukumat”, “E-learning” platformalari, IT parklar, raqamli darsliklar 
va multimedia resurslar joriy etilmoqda. Ushbu jarayonda jadidchilik gʻoyalarini zamonaviy raqamli 
texnologiyalar bilan uygʻunlashtirish masalasi kun tartibiga chiqmoqda. 

 Bu davrning eng muhim jihati – yangi Oʻzbekistonni inson qadri ustuvor boʻlgan, ochiq, 
demokratik va raqamli jamiyat sifatida shakllantirish yoʻlida amalga oshirilayotgan keng qamrovli 
islohotlardir. 

Evolyutsion rivojlanish jarayonlari, yaʼni modernizatsiya – islohotlar va innovatsiyalar orqali 
amalga oshiriladigan doimiy jarayonning bir turi, bu bugungi kunda postindustrial jamiyatga oʻtishni 
anglatadi. 

Yu.I.Semyonovning evolyutsion stadial modernizatsiya taʼlimoti, madaniy antropologiya 
klassiklari A. Kreber, L. Uayt asarlarida ham oʻz zaminiga ega boʻlgan. Madaniy antropologiyada 
koʻplab anʼanaviy mahalliy madaniyatlarning evolyutsiyasi, asosan, ikki shaklda koʻrib chiqilgan: 

1) nisbatan sodda jamiyatlardan tobora murakkablashib borayotgan jamiyatlarga nisbatan 
progressiv tabiatning bosqichma-bosqich oqilona rivojlanishi sifatida. Ushbu tushuncha 
modernizatsiya jarayonlarining klassik tushunchasi bilan oʻzaro bogʻliq; 

2) har xil turdagi madaniyatlarning koʻp yoʻnalishli rivojlanishi sifatida. Ikkinchi holatda, 
modernizatsiya jarayonlarining oʻziga xosligi, natijada, paydo boʻladigan zamonaviylik variantlariga 
koʻproq eʼtibor qaratiladi. Modernizatsiya zamonaviy tarixiy jihatdan aniqlangan turlarni amalga 
oshirish sifatida qaraladi. 

Odatda, modernizatsiyani amalga oshirishda tashabbuskor vazifasini bajaruvchi sifatida 
davlat bu jarayonni muvofiq tarzdagi konsepsiyalar, strategiyalar, huquqiy va maʼmuriy resurslar 
bilan taʼminlaydi. 

Mamlakatimizda modernizatsiyani amalga oshirishda, aksariyat tadqiqotchilarning xulosasiga 
koʻra, Harakatlar strategiyasi dasturi jadallashgan modernizatsiyaning usuli sifatida qabul qilindi. Bu 
usul mustaqillikning ikkinchi davridan boshlab, tez samara beruvchi mexanizmlar vositasida 
mamlakatimizning ijtimoiy, siyosiy, tarixiy, sotsiomadaniy imkoniyatlaridan kelib chiqqan holda 
izchil qoʻllanilmoqda. Shuning uchun “Harakatlar strategiyasi” qabul qilinishini respublikamizni 
modernizatsiyalash jarayonlari tarixidagi mutlaq yangicha bosqich, aniqrogʻi, tubdan burilish 
yasovchi davr, deya atash mumkin.  

 “Harakatlar strategiyasi”: I. Davlat va jamiyat qurilishi tizimini takomillashtirishning ustuvor 
yoʻnalishlari; II. Qonun ustuvorligini taʼminlash va sud-huquq tizimini yanada isloh qilishning 
ustuvor yoʻnalishlari; III. Iqtisodiyotni rivojlantirish va liberallashtirishning ustuvor yoʻnalishlari; IV. 
Ijtimoiy sohani rivojlantirishning ustuvor yoʻnalishlari; V. Xavfsizlik, millatlararo totuvlik va diniy 
bagʻrikenglikni taʼminlash hamda chuqur oʻylangan, oʻzaro manfaatli va amaliy tashqi siyosat 
sohasidagi ustuvor yoʻnalishlar deb nomlangan besh yirik yoʻnalish modernizatsiyasini qamrab oladi.  

Oʻzbekistonda yangilanayotgan modernizatsion jamiyatning mezoni sifatida fan taraqqiyotiga 
alohida eʼtibor berildi. Yurtimizda Innovatsion rivojlanish vazirligi tashkil etilishi  
modernizatsiyaning mazmun-maʼnosini tushuntirib beruvchi tizim tashkil etilgani, bu mezonning 
keng joriy qilinayotganligidan dalolat beradi. Ushbu tuzilma vazirlik tizimida yurtimizda 
kechayotgan keng islohotlar jarayoniga ilmiy asosda yondashish, fan, taʼlim va ishlab chiqarish 
sohalarini mutanosiblashtirish, shuningdek, ayni yoʻnalishlarda faoliyat yurituvchi tashkilot va 
muassasalar ishlarini oʻzaro muvofiqlashtirish bilan shugʻullanadi.  

Prezident Sh.M.Mirziyoyevning 2020 yil 6 noyabrda qabul qilingan “Oʻzbekistonning yangi 
taraqqiyot davrida taʼlim-tarbiya va ilm-fan sohalarini rivojlantirish chora-tadbirlari toʻgʻrisida”gi  
PF-6108-sonli farmoni ham yurtimizda kechayotgan ilm-fan orqali modernizatsiyalash siyosatining 
tadrijiy davomiyligini koʻrsatadi[4]. Ushbu Farmonni maʼlum maʼnoda, uzluksiz taʼlim dasturining 
sifat jihatdan yangi darajasi deyish mumkin. Unga koʻra, “Mamlakat taraqqiyoti uchun yangi 
tashabbus va gʻoyalar bilan maydonga chiqib, ularni amalga oshirishga qodir boʻlgan, intellektual va 
maʼnaviy salohiyati yuksak yangi avlod kadrlarini tayyorlash, taʼlim tashkilotlari bitiruvchilari 
zamonaviy kasb egalari boʻlishlari uchun ularda zarur koʻnikma va bilimlarni shakllantirish; 

dunyo miqyosidagi bugungi keskin raqobatga bardosh bera oladigan milliy taʼlim tizimini 
yoʻlga qoʻyish, darslik va oʻquv qoʻllanmalarini zamon talablari asosida takomillashtirish, ularning 
yangi avlodini yaratish, oʻquv dasturlari va standartlarini optimallashtirish” [4] kabi vazifalar xalq 
taʼlimi boʻgʻini bilan oliy taʼlimni bogʻlab, jamiyatni yangi darajaga olib chiqish uchun ilm-fandan 
asosiy mezon sifatida foydalanishni belgilab beradi. Unda taʼkidlanishicha, “Soʻnggi yillarda 
mamlakatda taʼlim-tarbiya tizimining sifati va samaradorligini oshirish, bogʻcha tarbiyalanuvchilari, 
oʻquvchi va talaba yoshlarda zamonaviy bilim va koʻnikmalarni shakllantirish, taʼlim tizimlari hamda 
ilm-fan sohasi oʻrtasida yaqin hamkorlik va integratsiyani, taʼlimning uzviyligi va uzluksizligini 
taʼminlash borasida tizimli ishlar amalga oshirilmoqda. Shu bilan birga, milliy taʼlim-tarbiya 
tizimining amaldagi holati uni zamon talablari asosida modernizatsiya qilish, yoshlarni yuksak bilim-
maʼrifat egalari, jismoniy va maʼnaviy sogʻlom insonlar etib tarbiyalash, taʼlim muassasalarining 

rahbar va pedagog xodimlari nufuzini oshirish, ularning samarali faoliyat yuritishi uchun zarur shart-
sharoitlar yaratish boʻyicha izchil chora-tadbirlarni amalga oshirishni talab etmoqda” [4]. 

Xulosa qilib aytganda, Jadidchilik taʼlimotini raqamlashtirish zarurati quyidagi omillar bilan 
izohlanadi Jahonda maʼnaviy merosni raqamlashtirish tajribasi mavjud. Masalan, Turkiyada 
Usmoniy davri manbalarini raqamlashtirish orqali yoshlar tarix bilan yaqindan tanishmoqda. 
Oʻzbekistonda ham jadidchilik asarlari elektron shaklga oʻtkazilib, mobil ilovalar orqali targʻib 
qilinishi mumkin. Bu jarayonda milliy kutubxonalar, arxivlar va ilmiy muassasalarning hamkorligi 
muhim ahamiyatga ega. 

Xulosa. Jadidlar ilgari surgan gʻoyalar bugun ham oʻz ahamiyatini yoʻqotmagan. Masalan, 
ular taʼlimda fan va madaniyat uygʻunligini taʼminlashga intilganlar. Bugungi kunda ham taʼlimda 
STEM (Science, Technology, Engineering, Mathematics) va gumanitar fanlarni uygʻun ravishda 
oʻqitish orqali jadidchilik gʻoyalari amalga oshirilishi mumkin. Shuningdek, gender tengligi va 
ayollarning taʼlimdagi ishtiroki jadidlar gʻoyalaridan ilhomlanib zamonaviy dasturlarda qoʻllanishi 
zarur. Milliy potensialni ilm-fan asosida taʼminlagan holda integrallashish, tarixiy xotira  va bugungi 
kun bunyodkorligi ruhini birlashtirgan holda modernizatsion jamiyatni rivojlantirishdan iborat. 
Oʻzbekistonning mustaqillik davridan keyingi “Oʻzbek modeli”,“Harakatlar strategiyasi”  va 
“Fuqarolik jamiyatini rivojlantirish konsepsiyasi”dan iborat boʻlgan taraqqiyot modellari evolyusion-
stadial modernizatsion modeli koʻrinishida zamonaviy rivojlanayotgan davlatlarning intensiv 
rivojlanish yoʻlini taʼminlab beradi. 

